
Recordatorio de deberes legais á Consellería de Cultura, Lingua e Xuventude que a 
Administración Pública serve con obxectividade os intereses xerais e actúa de acordo cos 
principios de eficacia, xerarquía, descentralización, desconcentración e coordinación, con 
sometemento pleno á lei e ao dereito e debe tramitar con dilixencia os asuntos evitando 
dilacións e suxestión de dar o impulso preciso ao expediente da interesada co obxecto de 
evitar atrasos e prexuízos e cumprir os prazos regulamentarios 

 
 

 
Santiago de Compostela, 28 de novembro de 2024 

Sr. Alcalde: 

Ante esta institución, mediante escrito de queixa, compareceu solicitando a nosa 
intervención dona XXX, con DNI XXX en relación ao retraso da autorización desa 
administración para a rehabilitación da súa vivenda.                            

ANTECEDENTES 

No seu escrito, esencialmente, indícanos que: 

[..] 

“Hace casi 3 años que compramos una vivienda para rehabilitar enfrente de lo que queda de 
un crucero en A Illa de Arousa. Enviamos un primer proyecto de rehabilitación y ampliación a 
Patrimonio, el cual fue desestimado unos 9 meses después. Tras la negativa y viendo que 
todo eran obstáculos, nos replanteamos todo el proyecto, decidiendo que íbamos a arreglar 
la casa tal y como es, modificando únicamente la fachada. Hace unos 6 meses enviamos un 
nuevo proyecto de modificación de fachada a Patrimonio. Cada vez que llamo para 
preguntar en que estado se encuentra el expediente, se limitan a decirme que está a la 
espera de informe y que no tienen técnicos, ni jefes, así que toca esperar. [..] 

A promotora da queixa aporta copia do escrito presentado ante ese consellería en data 04-
06-2024. 

Ante iso requirimos informe a esa Administración, que nola remitiu con data 28/05/25,  co 
seguinte contido: 

Expediente: B.4.Q/15347/24 

En relación co asunto de referencia con data 05.07.2023 neste departamento recibiuse 
solicitude de autorización por parte de XXX para a rehabilitación e ampliación de vivenda 
unifamiliar no número XX da rúa Ribeira do Chazo do concello da Illa de Arousa, polo que se 
procede a apertura do expediente 2714/23. Este inmoble está situado no contorno dun 
cruceiro catalogado e de dúas vivendas catalogadas, denominadas Casa na rúa do agro da 
porta e Anterga casa do médico. 

O 29.01.2024 solicitouse a tramitación urxente do expediente. 

Con data 28.02.2024 foi emitido informe técnico desfavorable de arquitectura e o día 
29.02.2024 a Dirección Xeral de Patrimonio Cultural resolveu “Non autorizar a rehabilitación 
e ampliación de vivenda en Ribeira do Chazo XX, concello de A Illa de Arousa”, resolución que 
foi notificada á interesada ese mesmo día. 

Con data 04.06.2024 recíbese escrito no que se sinala ”Tras recibir resolución del expediente 
2714/23 en el que no se nos autoriza la rehabilitación y ampliación de la vivienda situada en 
rúa Ribeira do Chazo XX, A Illa de Arousa, solicitamos nueva autorización, en este caso, para 
rediseñar la fachada, ampliando los huecos de las viviendas y modificando el revestimiento 
actual”, escrito co que unicamente se achega certificación catastral, polo que con data 
09.07.2024 se lle notifica o seguinte: ”Por resolución da Dirección Xeral de Patrimonio 
Cultural emitida o 29.02.2024 resolveuse non autorizar a rehabilitación e ampliación da 
vivenda situada en Ribeira do Chazo XX, Concello da I la de Arousa.Con data 04.06.2024 e 
número 2024/1813030 foi presentado no Rexistro Electrónico da Xunta de Galicia por XXX, 
unha nova solicitude para realizar obras na mesma vivenda consistentes en redeseñar a 
fachada, ampliar os ocos das ventás e modificar o revestimento actual, máis a nova 
solicitude non se acompaña da documentación técnica para poder informar, salvo a 
certificación catastral. 

No caso de proxectar facer unha nova intervención na vivenda, débese achegar a 
documentación xeral: memoria descritiva, orzamento detallado, fotografías... e a 
documentación técnica que proceda segundo o tipo de actuación, onde se indiquen 
claramente as obras a realizar e os materiais a utilizar, así como as técnicas de execución.” 

Con data 06.08.2024 solicitouse autorización para levar a cabo obras de acondicionamento 
de fachada principal en edificación existente, relativa a mesma vivenda situada no número 
XX da rúa Ribeira do Chazo do concello de A Illa de Arousa, polo que se abriu un novo 
expediente 3006/24. Non consta no expediente solicitude de tramitación de urxencia, e no 
servizo de Patrimonio priorizouse a tramitación doutros expedientes sen resolver cuxa 
solicitude se tiña presentado con anterioridade á da interesada. 

Se ben é certo que desde principios de setembro de 2024 este departamento estivo afectado 
por diversas circunstancias de organización de traballo e persoal, propias dos procesos 
selectivos e de cobertura de postos nas Administracións Públicas, que repercutiron 
negativamente na tramitación dos expedientes co conseguinte atraso, puxéronse todos os 
medios necesarios de cara a poder adoptar as medidas oportunas para o incremento de 
dotación de persoal no Servizo de Patrimonio Cultural do Departamento territorial, medidas 
que estar a reverter nun mellor funcionamento do servizo na medida en que permiten a 
axilización da tramitación dos procedementos. 

Neste momento o expediente 3006/24 está a espera do informe técnico e a posterior 
resolución que será notificada á interesada á maior brevidade posible. 

 

ANÁLISE 

Á vista do contido do escrito de queixa, da documentación achegada pola persoa que 
promoveu este expediente e do que se manifesta no informe da Administración, é preciso 
facer as seguintes consideracións: 

PRIMEIRA. A queixa trae causa do retraso na resolución dunha solicitude de autorización 
presentada pola interesada diante desa Administración co obxecto de proceder á 
rehabilitación dunha vivenda unifamiliar no municipio da Illa de Arousa. A solicitude 
presentouse con data 05/07/2023. Con datas 04/06/24 e 06/08/24 entregouse nova 
documentación e solicitude atendendo ás especificacións realizadas por esa Consellería. 

Argumenta a Administración no seu informe que o retraso débese á limitación de recursos 
dos que dispoñen para resolver os expedientes. En concreto sinala: “(..) Se ben é certo que 
desde principios de setembro de 2024 este departamento estivo afectado por diversas 
circunstancias de organización de traballo e persoal, propias dos procesos selectivos e de 
cobertura de postos nas Administracións Públicas, que repercutiron negativamente na 
tramitación dos expedientes co conseguinte atraso, puxéronse todos os medios necesarios de 
cara a poder adoptar as medidas oportunas para o incremento de dotación de persoal no 
Servizo de Patrimonio Cultural do Departamento territorial, medidas que estar a reverter nun 
mellor funcionamento do servizo na medida en que permiten a axilización da tramitación dos 
procedementos. 

Neste momento o expediente 3006/24 está a espera do informe técnico e a posterior 
resolución que será notificada á interesada á maior brevidade posible. [..]” 

Cómpre salientar que o informe foi achegado practicamente dez meses despois de 
entregada a última documentación e dous anos despois da primeira solicitude. 

SEGUNDA. Resulta comprensible que a Administración garde a orde regulamentaria na 
resolución dos expedientes e que se precise rigor na emisión dos informes técnicos. É tamén 
compresnsible a limitación de recursos pero dita limitación non é responsabilidade das 
persoas que precisan os servizos ou as autorizacións da Administración para a súa vida ou a 
súa actividade e non pode descansar sobre a cidadanía o déficit de persoal da 
Administración.  

  O artigo 103.1 da Constitución alude aos principios de eficacia, xerarquía, descentralización, 
desconcentración e coordinación, dispoñendo que a Administración Pública debe actuar 
dacordo cos devanditos principios. Os principios de xerarquía, descentralización, 
desconcentración e coordinación adquiren o seu verdadeiro sentido  contribuíndo a alcanzar 
unha actuación administrativa eficaz. Podería dicirse que o principio de eficacia é o 
obxectivo para alcanzar, sendo os principios de xerarquía, descentralización, 
desconcentración e coordinación medios a través dos cales poderá conseguirse devandito 
obxectivo. 

O propio Tribunal Supremo, na sentenza de 17 de abril de 2017, sinalaba que “(..) éralle 
esixible á Administración unha conduta o suficientemente dilixente como para evitar 
definitivamente as posibles disfuncións derivadas da súa actuación, por así esixilo o principio 
de boa administración que non se detén na mera observancia estrita de procedemento e 
trámites, senón que máis aló reclama a plena efectividade de garantías e dereitos 
recoñecidos legal e constitucionalmente ao contribuínte (..)”. 

 

CONCLUSIÓN 

Por todo o anterior, considérase necesario, en aplicación do disposto no artigo 32.1 da Lei 
6/1984, do 5 de xuño, do Valedor do Pobo, facer chegar a esa Administración o seguinte 
recordatorio de deberes legais: 

A Administración Pública serve con obxectividade os intereses xerais e actúa de acordo cos 
principios de eficacia, xerarquía, descentralización, desconcentración e coordinación, con 
sometemento pleno á lei e ao dereito e debe tramitar con dilixencia os asuntos evitando 
dilacións que prexudiquen ao administrado 

E a seguinte suxestión: 

Á vista das consideracións anteriores, dar o impulso preciso ao expediente da interesada 
co obxecto de evitar atrasos e prexuízos á interesada e cumprir os prazos regulamentarios 

Agradézolle de antemán a acollida ao manifestado nesta resolución da Valedora do Pobo, e 
recórdolle a necesidade de que no prazo dun mes (art. 32.2), dea conta a esta Institución da 
aceptación da resolución formulada, de ser o caso, e das medidas adoptadas para darlle 
efectividade, tamén se é o caso. 

Ademais, facémoslle saber que, en aplicación do principio de transparencia, a partir da 
semana seguinte á data na que se ditou a presente resolución, esta se incluirá na páxina web 
da institución.  

O principio de publicidade das resolucións desta institución refórzase no artigo 37 da Lei 
6/1984, cando prevé que a Valedora do Pobo, no seu informe anual ao Parlamento de 
Galicia, dará conta do número e tipos de queixa presentadas; daquelas que foron rexeitadas 
e as súas causas, así como das que foron obxecto de investigación e o seu resultado, con 
especificación das suxestións ou recomendacións admitidas pola administración pública 
galega. 

Saúdoo atentamente. 
 
 
María Dolores Fernández Galiño 
Valedora do Pobo (en funcións) 
 

 


